
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধানসিড়ি নদীর কিনারে আমি শুয়ে থাকব—ধীরে ধীরে—পউষের রাতে—
কোনােদিন জাগব না জেনে—


কোনােদিন জাগব না আমি কোনােদিন আর।





কমলালেবু


 


একবার যখন দেহ থেকে বার হ’য়ে যাব

আবার কি ফিরে আসব না আমি পৃথিবীতে?

আবার যেন ফিরে আসি

কোনাে এক শীতের রাতে

একটা হিম কমলালেবুর করুণ মাংস নিয়ে

কোনাে এক পরিচিত মুমুর্ষুর বিছানার কিনারে।

	        এই পাতাটি অন্য কোনো ভাষায় উপলব্ধ নয়।

